
Cwmni Ynni Pren Adnewyddol yn codi gwres gyda £294,00                                                 Medi 02 2004

Mae cwmni newydd sy’n llesol i’r amgylchedd, Dulas Wood Energy, wrth eu boddau wedi iddynt dderbyn cadarnhad i’w cais am £294,500 o nawdd Amcan Un fod yn llwyddiannus.  Fe fydd y prosiect hwn yn darparu gwres a gynhyrchir drwy losgi pren, a hynny i’r rheiny sy’n defnyddio llawer iawn o wres, megis proseswyr bwyd, cynhyrchwyr, ysgolion, canolfannau hamdden, cartrefi gofal a gwestai.    Arbenigedd y cwmni hwn fydd cyflenwi gwres o danwydd pren a datrysiadau ynni ar gyfer ystod eang o ddefnyddwyr. Medd Cadeirydd Bwrdd Rheoli Partneriaeth Leol, Cecilia Barton,

“Mae’n galonogol gweld prosiect sector preifat yn gwneud cystal.  Gall Dulas Wood Energy bellach gystadlu â thanwyddau ffosil, sy’n llygru’r amgylchedd.  Yn ogystal, dylid cofio y bydd y prosiect o fudd i’r amgylchedd.  Fe fydd y prosiect hwn yn cyfrannu at y broses o gwrdd â thargedau gostwng carbon, yn golygu y bydd cost ynni yn y tymor hir yn aros yn gyson, fe fydd yn darparu gwasanaethau ynni glân ac effeithlon, ac fe fydd yn gaffaeliad i’r economi lleol.” 

Mae Dulas Wood Energy, a sefydlwyd ym Machynlleth yn wreiddiol, eisoes wedi cychwyn gwaith ar y prosiect cyntaf.  Dyma brosiect preswyl yn Nol Llys yn Llanidloes, ac mae prosiectau’r dyfodol yn barod i gychwyn mewn canolfan beicio mynydd adnabyddus.  

Dulas Wood Energy yw ffrwyth y cydweithio a fu rhwng Econergy a Dulas Cyf ac ar y cyd, maent wedi asio dros 40 mlynedd o brofiad o greu datrysiadau ynni newydd iawn i ystod o gleientiaid, gan gynnwys datblygwyr ynni, awdurdodau lleol, asiantaethau datblygu rhanbarthol, sefydliadau amgylcheddol a llywodraethau gwladol.  

FOR FURTHER INFORMATION PLEASE CONTACT:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
You can find this release and other Ceredigion material at:                

